
GOUVÈNÈ HOCHUL ANONSE PLIS PASE 4.6 MILYON DOLA POU OGMANTE 
AKSÈ AK SWEN SANTE, ELIMINE DISPARITE SWEN SANTE POU NOUYÒKÈ YO  

  
Envestisman sipòte plis pase 750 etidyan ki sèvi pa pwogram ki jere pa Fakilte 

Medsin Asosye nan New York  
  

Lòt 1.2 milyon dola nan finansman bous detid sou direksyon Gouvènè Hochul 
pou sipòte pi gwo pwomosyon etidyan nan medsin depi nan kòmansman 

pwogram divèsite nan medsin la  
  
  

Gouvènè Kathy Hochul te anonse jodi a plis pase 4.6 milyon dola nan finansman eta a 
pou pwogram yo elaji aksè ak elimine disparite nan swen sante pandan y ap ede 
ogmante divèsite pami pèsonèl medikal la atravè New York, sa ki reprezante yon 
ogmantasyon 1.2 milyon dola sou alokasyon ane anvan an.  
  
"Pandan twò lontan, kominote koulè yo nan New York te fè fas ak diferans nan aksè yo 
ak swen sante epi kòm rezilta yo te andire rezilta sante ki pi pòv akòz mank 
reprezantasyon yo nan domèn medikal la", Gouvènè Hochul te deklare. "Nan 
ogmante angajman nou pou pwogram yo ki defann divèsite nan medsin, nou ka asire 
mendèv sante eta nou an pi reprezantatif nan popilasyon eta nou an ak ede repare 
domaj istorik yo".  
  
Objektif pwogram yo, ki jere pa Fakilte Medsin Asosye nan New York (Associated 
Medical Schools of New York, AMSNY) epi ki finanse an pati atravè Depatman Sante 
(Department of Health, DOH) eta a ak an pati atravè Lejislati Eta a, se amelyore aksè 
ak swen epi elimine diferans nan swen sante nan Eta New York nan divèsifye mendèv 
medikal la. Envestisman an ofri opòtinite pou elèv ki gen talan yo ki angaje yo pou yo 
vin doktè epi ki demontre rezistans nan simonte advèsite sou chemen lekòl medsin lan. 
Rechèch yo montre ke pasyan ki konsilte doktè ki soti nan menm milye ak yo gen pi bon 
rezilta sante, sa ki fè divèsifye mendèv doktè eta a obligatwa pou abòde disparite sante 
yo.  

  
Finansman an pral sipòte plis pase 750 etidyan atravè plizyè inisyativ, tankou pwogram 
apre bakaloreya AMSNY ki gen siksè a nan Jacobs School of Medicine and Biomedical 
Sciences nan University at Buffalo.  
  



Pandan plis pase 30 pousan popilasyon eta a se Nwa oswa Ispanik, gen sèlman 12 
pousan doktè ki reprezante done demografik sa yo, sa ki fè divèsifye mendèv doktè eta 
a enperatif pou amelyore sante jeneral Nouyòkè yo ak abòde disparite.  
  

Pwogram apre bakaloreya AMSNY an nan Jacobs School of Medicine and Biomedical 
Sciences nan University at Buffalo gen ladan pwogram senk ane ki enskri yon total de 
54 etidyan. Etidyan yo resevwa yon rekonpans 22,000 dola chak ane. Pwogram sa 
a ofri yon dezyèm chans pou elèv ki posede kapasite pou yo reyisi nan lekòl medikal, 
men ki pa satisfè kèk kritè akademik.  
  
Jacobs School of Medicine and Biomedical Sciences nan University at Buffalo ak sis lòt 
lekòl Eta New York k ap patisipe yo refere etidyan yo nan pwogram nan. Elèv yo 
resevwa yon akseptasyon kondisyonèl nan men lekòl medikal ki refere a epi yo enskri 
san yo pa oblije reyaplike yon fwa yo fini pwogram nan avèk siksè. Pandan tout ane a, 
elèv yo ka pran klas siperyè nan fizyoloji, byochimi, mikrobyoloji, anatomi, ak 
famakoloji—yo tout anseye pa fakilte nan Buffalo a.  
  
Plizyè lekòl k ap patisipe, tankou Jacobs School, òganize tou yon pwogram pre-
matrikilasyon, ki vize pou ede elèv yo ajiste nan anviwònman ak kourikoulòm lekòl 
medikal yo. Pwogram nan enskri jiska 28 elèv chak ane epi tout patisipan yo ale san frè 
ekolaj ak yon alokasyon pou viv atravè AMSNY.  
  
Pakou nan Karyè nan Pwogram Medsin ak Rechèch nan City College of New York 
jwenn sipò atravè finansman, epi Sant Resous pou Aprantisaj nan CUNY School of 
Medicine, ki ansanm sipòte plis pase 500 etidyan; epi Divèsite nan Pakou Medsin, ki 
kouvri 11 pwogram ki ede apeprè 250 etidyan atravè anrichisman akademik, konsèy, 
eksperyans rechèch, preparasyon MCAT ak sipò pou alokasyon. Anplis de sa, 
finansman an kouvri kèk nan 45,000 alokasyon atravè Mother Cabrini Health 
Foundation (Fondasyon Sante Sent Cabrini), ki sipòte prèske twa douzèn etidyan epi ki 
endekse sou frè ekolaj nan fakilte medikal SUNY an.  
  
Ogmantasyon finansman an sipòte tou 30 etidyan anplis nan pwogram apre bakaloreya 
nan New York Medical College, Renaissance School of Medicine nan Stony Brook 
University, Norton College of Medicine nan SUNY Upstate Medical University ak nan 
SUNY Downstate Health Sciences University.  
  
Finansman an bay asistans pou plis pase 220 etidyan k ap patisipe nan 10 pwogram 
nan Bronx Community Health Leaders ak Montefiore Medical Center/Albert Einstein 
College of Medicine; Icahn School of Medicine nan Mount Sinai; Mentoring in Medsin, 
Inc; Norton College of Medicine nan SUNY Upstate Medical University; NYU Grossman 
School of Medicine; NYU Long Island School of Medicine; Renaissance School of 
Medicine nan Stony Brook University; SUNY Downstate Health Sciences University; 
Touro College of Osteopathic Medicine; ak University of Rochester School of Medicine 
and Dentistry.  

Fakilte Medsin Asosye New York (Associated Medical Schools of New York, AMSNY), 
yon konsòsyòm lekòl medsin piblik ak prive nan Eta New York, te lanse premye 
pwogram divèsite li yo an 1985 epi li te toujou bay opòtinite pou elèv yo pou prepare yo 
epi antre nan lekòl medsin. Depatman Sante eta a te bay finansman pou pwogram sa 
yo depi ane 2002 pou ede elaji demografik moun k ap antre nan pwofesyon medikal 
nan New York.  
  
Komisè Depatman Sante Eta New York la, Doktè James McDonald, te deklare, 
“Atravè lidèchip Gouvènè Hochul ak sipò Lejislati Eta New York la, envestisman sa a 
mete aksan sou angajman kontinyèl Eta a pou elimine disparite nan sante, elaji aksè ki 
pi laj nan sèvis swen sante, epi asire pwofesyon medikal la reflete divès kominote New 
York yo—sa ki enpòtan pou pi bon rezilta sante pou tout Nouyòkè yo. Pwogram ak bous 
detid Divèsite nan Medsin sa yo ede aspiran doktè ak pwofesyonèl swen sante yo antre 
nan pwogram etid siperyè ak nan fakilte medikal, prepare pou pwogram sa yo, rete nan 
lekòl sa yo epi peye pou edikasyon sa a. Nan fason sa a, nou toulede ap ede konstwi 
yon mendèv divèsifye nan swen sante pou lavni epi ede moun reyalize rèv yo pou yo 
vin yon doktè epi ede lòt moun."  
  
Prezidan ak Direktè Egzekitif Jeneral Associated Medical Schools of New York la, 
Jonathan Teyan, te deklare, "Depatman Sante Eta a ap kontinye ak elaji angajman 
solid li pou abòde disparite nan swen sante nan New York lè li envesti nan yon mendèv 
doktè divèsifye. Ogmantasyon envestisman sa a nan pwogram Divèsite nan Medsin 
AMSNY an ap sipòte plis pase 750 etidyan sou wout pou yo pratike medsin, epi 
envestisman 1 milyon dola Lejislati a nan Bous Detid Divèsite nan Medsin AMSNY an 
ap kontinye diminye baryè finansye pou etidyan medikal yo ak asire yon filyè doktè ki 
angaje yo pou bay swen nan kominote ki pa jwenn ase sèvis nan Eta New York."  
  
Senatè Eta Tim Kennedy te deklare, "Nan ogmante envestisman New York nan 
pwogram sa yo, n ap aktivman fasone yon domèn ki pi divèsifye ak enklizif ki gen fiti 
doktè, epi finalman sa ap amelyore kalite swen ki santre sou pasyan yo. Finansman sa 
a pral san dout alimante yon nouvo klas pwofesyonèl medikal ki angaje nan konble 
disparite sante ak vid ki genyen nan aksè ak swen, epi pèspektiv yo pral inikman fasone 
fason yo pratike medsin."  
  
Senatè Eta a, Sean M. Ryan, te deklare, "Baryè istorik pou moun koulè yo pèsiste nan 
chak pati nan sosyete nou an, epi elèv lekòl medikal yo pa alabri kont defi sa yo. 
Envestisman New York nan pwomouvwa divèsite nan mitan doktè eta nou yo pral pote 
fwi pou pwochen doktè sa yo, men tou pou pasyan koulè yo, kote yo montre yo 
benefisye nan reprezantasyon kiltirèl nan swen sante a."  
  
Senatè Eta a Jeremy Cooney te deklare, "Yon envestisman nan divèsite, ekite ak 
enklizyon se toujou youn ki entelijan. Finansman sa a pou bous detid, yo dwe bay 
etidyan medikal ki soti nan divès orijin etnik, pral chanje avni medsin lan nan New York. 
Mwen fyè pou m wè eta nou an rekonèt valè pou genyen mendèv medikal nou an 
divèsifye menm jan ak popilasyon y ap sèvi a."  

Lidè Majorite nan Asanble a Crystal Peoples-Stokes te deklare, "Mwen fyè dèske m 
te sipòte finansman pwogram ak bousdetid Divèsite nan Medsin AMSNY an nan 
Asanble a pou plizyè bidjè eta. Pwogram pakou sa yo ede elèv ki gen talan ki te fè fas 
ak difikilte sou wout pou ale nan lekòl medikal, men ki rete angaje yo pou yo vin doktè. 
Mwen bat bravo pou Depatman Sante Eta New York la paske li rekonèt wòl pwogram 
sa yo jwe nan divèsifye mendèv doktè eta a epi kontinye finanse opòtinite pou pwochen 
jenerasyon lidè swen sante yo."  
  
Manm Asanble Pamela Hunter te deklare, "Mwen fyè dèske mwen te sipòte depi 
lontan Pwogram Divèsite nan Medsin AMSNY an, lè mwen te jwenn finansman pou 
bous detid depi nan tan pase. Mwen kwè nan travay enpòtan pwogram nan ap fè nan 
pwomote divèsite nan domèn medikal la epi mwen angaje nan siksè kontinyèl li. Ann 
kontinye travay nan direksyon yon avni ki pi enklizif nan swen sante."  
  
Manm Asanble Jon D. Rivera te deklare, "Ogmantasyon envestisman eta a nan 
pwogram ekite ak enklizyon Fakilte Medsin Asosye New York yo pral kontribiye 
grandman nan divèsifye mendèv doktè nou yo ak pral bay yon nouvo jenerasyon 
etidyan medikal opòtinite pou pouswiv rèv yo. Si nou vle abòde disparite nan sante, 
ogmante konfyans nan mitan pasyan yo ak amelyore kalite swen jeneral eta nou an, 
nou dwe chèche retire obstak finansye pou elèv yo epi bay yo yon chemen ki pral 
pèmèt mendèv doktè yo reprezante popilasyon yo sèvi yo. Mwen remèsye Komisè 
Depatman Sante Eta a, Doktè James McDonald dèske l kontinye envesti nan edike fiti 
doktè ak pwofesyonèl medikal yo nan eta nou an."  
  
Manm Asanble Harry B. Bronson, te deklare, "Ogmante ekite, jistis ak opòtinite nan 
domèn medikal nou an gen gwo enpòtans si nou prevwa ogmante egalite ak jistis nan 
swen pasyan yo. Pwogram Divèsite nan Medsin AMSNY an enpòtan anpil pou asire 
divèsite nan kominote nou an reflete nan pèsosèl pwofesyonèl medikal k ap sèvi nou 
an, espesyalman nan pote swen kiltirèl sansib ak enfòme nan kominote nou yo ki pa 
jwenn ase sèvis epi ki pa reprezante ase. Mwen sipòte pwogram sa a ak tout kè m, epi 
mwen kontan dèske eta a ogmante envestisman li, sa montre yon angajman pou asire 
yon opòtinite egal pou tout elèv nan kominote nou an reyisi epi pou pote plis ekite nan 
sistèm swen sante nou an."  
  
Vis Prezidan Fakilte Sante University at Buffalo ak Dwayen Jacobs School la, 
Doktè Allison Brashear, te deklare, "Jacobs School la fyè anpil nan pwogram apre 
bakaloreya li a, ki te ede trase wout pou aspiran doktè yo atravè Eta New York pandan 
plis pase twa deseni. Envestisman sa a vle di rèv pou w vin yon doktè pral reyalize pou 
plis etidyan nan eta nou an epi pakou sa a pral kòmanse isit la nan UB."  
  
Direktè Egzekitif Biwo Edikasyon Medikal ak Dwayen Asosye Prensipal pou 
Edikasyon Medikal nan Jacobs School, David A. Milling, MD, te deklare, "Depi 
kreyasyon li, pwogram apre bakaloreya nan Jacobs School te pèmèt plizyè santèn 
doktè aspiran vin doktè nan tout eta a. Epi kounyeya, doktè sa yo k ap pratike nan tout 
eta a ap bay pi bon swen posib pou plizyè milye pasyan New York, espesyalman moun 
ki nan kominote ki pa jwenn ase sèvi yo."  



  
###  

